
MalasTakivatan Al

Haiza galinga tupa tu, “Maaq 1 ukain a qalinga a, ukain amin a siduq.”
Maisna’iti ata uqansaipan tu, maaq a qalinga un a kistataan 1 siduq tu
inigumisan kasaugbungun miliskin. Inastu ti tas’a qalinga haiza tas’a ka
siduqg miqumis, makusia aingka anak’anak siduq tu qalinga pababazbaz
kuzakuza, sauhaan ukain bunun itgaal i galinga ta, na musquin amin a
galinga: musquin a galinga sintupa dau tu, musquin amin a siduqga.

Maaq a galinga un a uka tupaun tu isimaq a mamantuk? Isimaq a
masihal? Muliva a bunun tupa tu nii a duma siduq galinga mamantuk, nii
amin masihal tan’aun. Asa ata amin latuza tu, maaq tastusiduq qalinga a,
isia Tama-diganin tu sinsaiv.

Haiza mita Bunun taismaihima a galinga; malastakBanuaz,
malastakiTudu, malastakiBakha, malasBubukun siin malastakiVatan. Maaq
a sinbabazbaz tu galinga a, haiza ka maszang, haiza ka nitu maszang; haiza
dau ka itqalun, haiza dau ka nitu itqalun. Maagq 1 pali’uni titi tu sinbabazbaz
a, mavai duma siduq tu galinga, tupa ata siin takBanuaz tu titi, maaq a
Bubukuna tupa tu maibabu, maaq a takiTudu siin takiBakhaa tupa dau tu

gacul.

Maag mita siduqg a Takivan, haiza mita galinga nanu isbabazbaz tu
dailaz, asa tu nitu panpungulan. Laupakadau tu tus’a a, mapasizain ata duma
vaivi tu siduq, pa’u’ulain a gqalinga, musqa tu asa matgas magansiap imita
takiVVantan sidug galinga tu dailaz.

Maagq a takiVatan a, man “A, man “I”’, haiza ka siduq a man “qai” siin

29 ¢¢

man “hai” babazbaz. Uka mita “qai” “hai” “mas” tu galinga. Tupa a
takiVatan tu “masihal” haiza duma siduq galinga tupa tu “masial” Pagpun
asa ata tu kanasia imita galinga mapasnava, maag i niin a galinga mamantuk
a, nagalavan ata duma sidug tun, kinuzin a namusquin a malastakiVatan.
Ihaan Taiuan ti, madia ka vaivivai siduq muskun miqumis, pa’u’ulain a
galinga. Nitu tupa tu katu sisili duma siduqg tu galinga. Masasiqu tu asa ata
tu ugansaipan vaivi siduq tu galinga, natudiipin usizaan duma siduq tu
taiklas, ihaan ka’ku malasTauluu mapanava, mapasnava amin i
malasAmilika. Maaq i mulumagin a, asain tu malastakiVatan pababaz i

tamatina siin tastulumaqg tu bunun, maaq i maupatadau ka, namaluan mita ka

Takivatan tu galingai.

